
«Изи шӱдыр», волгалт! 

Катя Сергееван фотожо.

23 октябрьыште И.Палантай лӱмеш тӱвыра да сымыктыш 
колледжын Калыкле сымыктыш гимназийыштыже  
эртаралтше «Изи шӱдыр» регион-влак кокласе йоча  
усталык конкурсышто ятыр у шӱдыр чӱкталтын.  
Иктыже – У Торъял районысо тӱвыра да каныме  
рӱдерысе «Йоча йӱк-йӱан» йоча вокал студийыш  
коштшо ӱдыр-шамыч (снимкыште). Нуно 
«Муро» номинацийыште иктаҥашышт-влак 
коклаште икымше верым сеҥен налыныт. 3

Редакций гоч подпискым 
ышташ йӧн уло. 
Ак – 200 теҥге. 

ПОДПИСКЕ

Ак – 578 теҥгеат 16 ыр 
(Марий Элыште). 

Тугеже газетлан подпискым 
ыштыза да квитанцийжым 
редакцийышке колтыза.

Пӧлекым модын 
налнеда? 

8(8362) 45-22-82 
телефон номер дене 
редакцийыш йыҥгыртыза.

Индекс – П4696.

2027 ийын икымше пелийжылан «Ямде лийлан» возалтса. 

Рекламе.



РОССИЙЫСЕРОССИЙЫСЕ
УВЕР

МАРИЙ ЭЛЫСЕМАРИЙ ЭЛЫСЕ
УВЕРУВЕР

«ЯКласс» платформышто 
тӱрлӧ предмет дене 

шинчымашдам тергыза. 
Мутлан, руш йылме дене 

олимпиадыш ушнаш манын, 
18 ноябрь марте йодмашым 

колтыман.  Кумданрак yaklass.ru 
сайтыште лудса. 

«Зелёная кисточка» 
экологий  конкурсыш «Сӱрет» 

да «Проект» таҥасла почеш 
ушнаш лиеш. Тӱҥжӧ – 

паша гоч кумдыкым арун кучаш 
таратыман, пӱртӱс поянлыкым 

ончыктыман.

Учи.ру туныктымо 
платформышто нейросеть дене 

онлайн-турнир эртаралтеш. 
23 ноябрь марте  iiturnir.uchi.ru 

сайтыш пурыза да викторинысе 
йодыш-влаклан вашмутым 

пуыза. 

 
Тунисыште эртаралтше 

скоростной радиотелеграфий 
дене тӱнямбал чемпионатыште 
Йошкар-Оласе 10-шо номеран 

школышто тунемше  
Анна Александрова кугу 
сеҥымашке шуын. Тӱрлӧ 

таҥасыште кок ший да ик той 
медальым сеҥен налын. 

Йошкар-Оласе калык арвер 
да сымыктыш тоштерыште 

«Семейный Чемоданчик 
времени» курчак ончер 

почылтын. Тудын авторжо – 
тале кидмастар   

Евгения Ковылова. 

«Песенка года»  
всероссийский йоча эстраде 

муро конкурс 14 ноябрьыште 
Йоча да самырык-влак усталык 
полатыште эртаралтеш. Ушнаш 
кумылда уло гын, 8 ноябрь марте  
dtdim.pesenka.goda@yandex.ru  

адрес дене электрон почтыш 
йодмашым колтыман. 

Москошко корно Москошко корно 
почылтын почылтын 

Йошкар-Оласе Бауман лицей 
пеленысе «Лира» йоча сымык-
тыш школын «Узоры» ансамбльже 
(снимкыште) всероссийский хор 
фестивальын Юл кундем федерал 
округысо йыжыҥыштыже I сте-
пенян лауреат лӱмым сеҥен налын. 
Таҥасымашке Российын тӱрлӧ кун-
демже гыч 26 ансамбль ушнен. 

Жюри еҥ-влак Марий Эл гыч 
ӱдыр-рвезе-шамычын артист койыш- 
ыштым, икте-весым умылен па-
шам ыштымыштым, калык мурым 

сылнын йоҥгалтарымыштым кӱк-
шын акленыт. «Хоры Детских школ 
искусств» таҥасыште 96 баллым 
пуэныт. Тиде финалыш корным 
почын. Тудыжо ноябрьыште але де-
кабрьыште Москошто лиеш.

«Узоры» ансамбльын участник-
ше-шамычым, вуйлатыше, концерт-
мейстер-влакым уло кумылын са-
ламлена да сеҥымашым тыланена!

Ангелина РЕЧКИНА.
Фотом ансамбльын  
архивше гыч налме.

Книга тӱняштеКнига тӱняште
Лицейыште литератур модмаш 

эртаралтын. Тудо Лудмаш кечы-
лан пӧлеклалтше лийын. Тушко 
5-7-ше класслаште тунемше-ша-
мыч ушненыт. Модмаш шым ра-
унд гыч шоген. Кажне раундшо 
оҥай лийын, уш-акылын пӱсы-
лыкшым терген. Команде-влак 
тыршеныт. Модышышто ик-
те-весым умылен, команде дене 
пашам ыштен моштымаш кӱлын. 
Таҥасымаш суперблиц дене му-

чашлалтын. Тушто писын шонен 
моштышо да сылнымутым шуко 
лудшо икшыве-шамыч таҥасе-
ныт. Сеҥышыш «Радуга» коман-
де лектын (снимкыште).

Тыгай модмаш йоча-влакым 
книгам лудаш кумылаҥдыме 
шонымаш дене эртаралтеш. Вет 
книга тӱня моткоч оҥай.

Полина АЛЕКСЕЕВА.
Морко, Коркатово.

Фотом лицейын  
архивше гыч налме.

«Изи шӱдыр», волгалт! «Изи шӱдыр», волгалт! 
Тӱҥалтышыже – 1-ше лаштыкыште. 

«Изи шӱдыр, чолга шӱдыр...» – ты-
гай мутла конкурсын чапмурышты-
жо йоҥгат. Ты ой участник-влаклан 
келшенак толеш. Сценыш лекташ 
лӱдмашым сеҥыше, усталык шӱлы-
шан самырык тукым пагалыме жю-
рим, уна-шамычым да родо-тукы-
мым мастарлыкше дене куандарен. 

Самырык мурызо-влак эн ончыч 
усталыкыштым тергеныт. Каж-
не выступлений тӱрлӧ кумылым 
шочыктен: икте шыргыжалаш 
таратен, весе шӱм-чоным савы-
рен. Коеш: вуйлатыше-шамыч ту-
немшыштын койыш-шоктышышт-
лан да ийготыштлан келшыше 
мурым ойыреныт. Оршанке ра- 
йон Кугунур кыдалаш школышто 
кокымшо классыште тунемше  
Наталья Черёмушкина «Кечыйол» 
мурым йоҥгалтарымыж дене кум-
шо верыш лектын. Ӱдыр шкежат 
кечыйол гай: чолга, кумылым са-
вырыше, нарынче тувыржо тӱжвал 
тӱсшым эшеат сылнештарен. 

– Школышто йоча-влак конкурс- 
лашке изинекак ушнат. Наталья але  
икымше ошкылым веле ышта.  

Тудын усталык корныжо пеҥгыде, 
кужу да куаным кондышо лиеш ма-
нын ӱшанем, – ойла Кугунур шко-
лышто музыкым туныктышо Елена 
Сергеевна Рыбакова.

Кеч-могай ансамбльымат по-
гаш куштылго огыл. Йоча-шамыч 
тӱшкаште иксемын кушташ але му-
раш тунемшаш, репетицийыш кошт- 
шаш улыт. Тунам гына сай выступ- 
лений шочеш. Тиде шонымашым 
Марий Турек район Арбор тӱвыра  
пӧртысӧ «Сылне сем» мурышо да 
куштышо ансамбльыш коштшо 

ӱдыр-рвезе-шамыч пеҥгыдемде-
ныт. Валерия Кутузова ден Арслан 
Прохоров (снимкыште) коктын му-
раш йӧратат. Нуно «Айда, йолташ, 
муралтена» муро дене кокымшо ве-
рым налыныт.

– Коктынат визымше классыште 
тунемына, изинекак сценыште пыр-
ля улына. Мураш, кушташ, семӱзгар 
дене шокташ йӧратена. Яра жапнам 
шукыж годым тӱвыра пӧртыштӧ 
эртарена. Пайремлаште мурымо 
мастарлык дене калыкым куан-
дараш моткоч келша. Муро деке 
йӧратымаш когыньнам уша, йолташ 
кылнам пеҥгыдемда, – палдарышт 
Валерия ден Арслан.

Куштышо коллектив-влак жю-
рим усталыкышт дене куандареныт. 
Ансамбль-шамыч ойыртемалтше 
хореографийым ончыктеныт: йор-
га марий койышым, калык илыш 
гыч сӱретым куштымаш гоч почын 
пуэныт. Шернур районысо Койсо-
ла тӱҥ школын «Шонанпыл» ан-
самбльже (снимкыште) «Йытыным 
кушташ – илышым шуяш» лириче-
ский куштымашым ямдылен. Шке 
ийготанышт-влак коклаште кумшо 
верыш лектын. 

– Ме йытынын пеледалтме гыч 
сылне тувырыш савырныме кор-
ныжым куштымаш гоч ончыктен-
на. Чаманен каласыман, ты куш-
кылын пеледмыжым нигунам 
ужын огынал. Сандене ты йӱла дене  
палыме лияш да сценыште ончык- 
таш моткоч оҥай лийын. Кушты-
маш шыма, марий калыкын кӧргӧ  
койыш-шоктышыжым почын пуы-
шо. Вуйлатышына Ольга Михай-
ловна Анисимовалан кугу таум 
ойлымо шуэш. Тудо урок деч вара 
мемнан дене репетицийым эртарен, 
шочмо калык деке пагалымашым  
вияҥден, – ойлат ӱдыр-влак. 

Катя СЕРГЕЕВА.
Авторын фотожо-влак. 

4 ноябрьыште Марий Эл Респуб- 
ликын шочмо кечыжым пайрем-
лаш тӱҥалына. Марий автоном-
ный областьым ыштымылан 106 
ий темеш. Изи улам гынат, тиде 
пайрем нерген палем. Марий ка-
лыкын шочмо кундемже, шке вур-
гемже, кочкышыжо, йӱлаже да мо-
лат уло. Мый тиддене кугешнем.

Ковам марий кочкышым ышташ 
пеш мастар. Кажне гана унала 

мийымыланна тамле марий сийым 
ямдыла. Уныкаже-влакым вуча. 
Поян пайрем ӱстел коклаште мыят 
войзалтынам.

Пайремет дене, Марий Эл! Пеле-
далт да тӱзлане ончыкыжымат!

Полина ПАКЕЕВА.
Йошкар-Ола, 80-ше номеран 

«Ӱжара» йочасад.
Марина Мамаеван фотожо.

Пайремет дене, шочмо кундем!Пайремет дене, шочмо кундем!

Рыскалан уламРыскалан улам
Шергакан вашлиймашШергакан вашлиймаш

Буймо кыдалаш школышто 
тений 105 йоча шинчымашым 
пога, чылан марий улыт. Шочмо 
йылмым 1-ше гыч 11-ше класс 
марте тунемыт. Школышто тӱр-
лӧ мероприятийым эртарена. 
Марий Эл денат кылым кучена. 
Сентябрь мучаште Марий книга 
издательстве вуйлатыше Эдуард 
Иманаев, «Марий Эл» газетын 
редакторжо Алевтина Байкова, 
Марий кугыжаныш универси-
тет пеленысе «Марий мурсем» 
ансамбльым вуйлатыше Роди-
он Алексеев школыштына уна 
лийыныт. Нуно шке пашашт 
дене палдареныт, пӧлек шо-

теш газет ден книга-шамычым 
конденыт. Уста гармоньчо Ро-
дион Сергеевич йоча-влакым 
сылне сем почеш «кандырам»  
куштыктен. 

Вашлиймаште 6-шо клас-
сыште тунемше-влаклан «Мар-
ла лудына» марафонын черетан 
тургымышкыжо ушнымыштлан 
чапкагазым кучыктеныт (сним-
кыште). Ӱдыр-рвезе-шамыч пеш 
йывыртеныт, умбакыжат марий 
книгам лудаш да заметкылам во-
заш кумылаҥыныт.

Лариса  ЮЗЫКАЕВА.
Татарстан, Агрыз, Буймо.

Фотом школ архив гыч налме.

Мый Пелемеш ялыште илем. 
Пеш чот рыскалан улам. Шочмо 
ялыштем кочаем Матвей Степано-
вич ден коваем Лидия Алексеевна 
улыт (снимкыште). Нуно вич ик-
шывым ончен куштеныт, иктыже –  
мыйын авам. Шочшо-влак чыла-
нат икте-весылан ваш полышка-
лен, келшен илат. Меат, уныкашт, 
коча-кова дек чӱчкыдын коштына, 
нунылан кертмына семын полшена. 
А ковай мемнам кажне гана тутло 
кочкыш дене сийла. Тудын коҥга 
мелнажат, когыльыжат,   вареньы-
жат, эсогыл чайжат эн чот тамле. 

Кугешнен каласем: тиде пӧр-
тыштӧ чайым кызытат шӱй дене 
шолтымо самовар гыч йӱыт. Ковай-
мыт дек кеч-кӧ пура гынат, ик чаш-
ке чайым йӱде ок кай. Тетла тыгай-
ым кушто тамлен ончет?! Мемнан 
ялыште тетла нигӧн уке. Тидын нер-
ген ялыште гына огыл, районыштат 
палат. Корреспондент-влак, икмы-
няр гана толын, репортажым вой-
зен каеныт. 

Кочаем ден коваемым моткоч  
пагалем!

Татьяна МИХЕЕВА.
Татарстан, Агрыз.

Фотом еш архив гыч налме.

✏ Рыскалан – пиалан.

Мутер 

Эн лишылЭн лишыл
Шочмо вер – тиде тымык эр кече,
Чодыра, сылне олык, пасу,
Йӧратыме мланде да 

шочмо сурт-пече...
Тендан дечын лишыл тӱняште уке!

Елена ИШМАНОВА.
Татарстан, Агрыз, Кадрек.

Тӱрлӧ тӱсан Тӱрлӧ тӱсан 
шыжешыже

«Звёздочка» груп-
пыштына «Тӱрлӧ тӱсан 
шыже» пайремым эр-
таренна (снимкыште).  
Ньога-влак изи артис- 
тыш савырненыт: по-
челамутым тыршен ка-
ласкаленыт, мурым му-
реныт да куштымаште 
пӧрдыныт. Модыш пос- 
нак весела лийын. Ик-
шыве-шамыч «пурсам» 
погеныт. Ача-ава-влак 
дене пырля ваштар 
лышташым пӱчкеденыт 
да чиялтеныт. Пайре-
мыш Шыже унала толын, 
йоча-влаклан чевер ол-
мам кучыктен.  Шокшо 
да ласка пайрем чыла-
лан келшен. 

Людмила МИХАЙЛОВА.
Авторын фотожо.

Татарстан, Агрыз, Кӧлегеш.

Юзо ручкаЮзо ручка
Иленыт улмаш коча ден кова. 

Нунын Опанас уныкашт лийын. 
Тудо пеш його улмаш, эре шоя-
кым веле ойлен. Тунемаш ӧрка-
нен. Икана коваже кевытыш юзо 
ручкам налаш колтен. 

Жап эртен. Школыш кайыме 
пагыт толын шуын. Опанас нимо 
деч лӱдын огыл: вет тудын юзо 
ручкаже уло. Ручкалан кажне 
кечын ойлен: 

– Ручка, ручка, мыланем «ви-
зытаным» налаш полшо.

Шкеже мӧҥгыштӧ  ны книгам 
лудын огыл, ны мӧҥгысӧ пашам 
ыштен огыл. Туге гынат кече еда 
«5»-ым нумалын. Тыгай койыш- 
лан коча ден кова пеш ӧры-
ныт. Икшыве уроклан ок ямды-
лалт, но кузе эре сай отметкым  
налеш?

Икана азап лийын кая: Опанас 
юзо ручкажым йомдара. Чыла 

вере кычалеш, 
но ручкам ок 
му. Школышко 
ручка деч посна ошкы-
леш. Тунам тудо «кокы-
таным» налын толеш. 
Мӧҥгыжӧ мийымеке, ко-
важлан шортын-шортын 
ойла. Кова уныкажым пы-
дал налеш, вуйжым ниялта, ту-
немаш кӱлмӧ нерген умылтара.

Тылеч вара Опанас шкеак тыр- 
шен тунемаш тӱҥалеш. Отлич-
ник-влак радамыш логалеш.

Кызыт Опанас кугу началь-
ник лийын. Коваж ден ко-
чажым поро шомак дене веле  
шарналта.

Йомак – умбак, мый – тембак. 
Кӧ колыштын – шӱдӧ ий, кӧ ма-
лен – тудлан пудий. 

Кристина СЕМЕНОВА.
Морко, Арын.

Шоҥшо ден калошШоҥшо ден калош
Ик Шоҥшо чодыраште илен. 

Икана тудо корнышто кок кало-
шым муын. 

– Пеш оҥай йолчиемыс. Тиде 
мыланем йӧра, – куанен Шоҥшо 
да йолышкыжо калошым чиен. 
Ошкылаш тӧчен, но калош моткоч 
йӧндымӧ да кугу лийын. Шоҥшо 
шуҥгалтын.  Ты сӱретым пушеҥ-
гыште шинчыше Ур ужын да утен 
каен воштылын. 

– Шоҥшо тос, калош тыйын йол-
лык огыл! Воштылчык ит лий, ку-
даш ты йолчиемым! – ойлен Ур.

Шоҥшо Урын мутшым ко-
лыштын, калошым кож укшыш са-
кен коден. Тылеч вара ятыр жап эр-
тен. Йӱрат йӱрын. Калош вӱд дене 
темын. Изи кайык чоҥештен толын 
да калош гыч вӱдым йӱын.

– Тау, Шоҥшо! – йывыртен ойлен 
изи кайык.

– Калош йоллан йӧрен огыл, а 
вӱдлан лач веле лийын, – вошты-
лалын Шоҥшо.

Максим ПЕТРОВ.
Морко, Эҥерсола.

Авторын сӱретше. 

Маска ден  Маска ден  
МераҥМераҥ

Икана Мераҥ олы-
кышто пушкыдо пареҥ-
гым кочкын шинчен. 
Чодыра гыч Маска 
лектын да туман-
лаш тӱҥалын:

– Тый мыйын олы-
кышто мом кочкат? 
Теве шкендым руал-
тен кучемат, кечывал 
кочкышым ыштем!

Изи Мераҥ лӱдын огыл, тудо мыс- 
караче койышан улмаш. Маскалан 
пелештен:

– Маска изай, ончо-ян, каваште 
могай кугу пареҥге чоҥешта!

Маска ӱшанен, вуй-
жым кавашке нӧлта-
лын да чоҥештыше 
пареҥгым кычалын. 

Тыгутлаште Мераҥ 
вырт-вурт веле койын,  
чодырашке шик-

шалтын. Маска ка-
ваште нимом  шекланен шуктен 
огылат, эше утларак шыдешкен. 
Савырнен ончалын – Мераҥын 
пушыжат кодын огыл. Тыге кӱчык 
поч илышыжым утарен. Пӱсӧ  
уш-акыл – кугу вий!

Кира ТАРАСОВА.
Морко, Эҥерсола.  

Классысе ДоскаКлассысе Доска
Ик школышто Доска илен. Тудо 

классыште мо ышталтмым чыла 
ужын, эскерен.

– Могай сай! – шонен Доска. – 
Мый дечем нигӧ нимом шылтен ок 
керт!

Кажне кечын Доскаште у пример, 
задаче да мотор сӱрет-влак шочы-
ныт. Тудлан туныктышын илыш гыч 
оҥай примерым каласкалымыже 
келшен, тӱткын колыштын.

Икмыняр тылзе тунеммеке, ик-
шыве-шамыч каникулыш каеныт. 
Тунам Доска шӱлыкаҥын, нуным 
изин-кугун вучен. Пуста классым 
ончен, лач пырдыжыште кечыше 
шагатын йӱкшым гына колын. Ка-
никул деч вара Доска йоча-влакым 
куанен вашлийын. Тудо пален: 
ӱдыр-рвезе-шамычлан келге шин-
чымашым налаш полшымо деч 
шергыракше нимо уке. 

Камилла СЕМЕНОВА.
Морко, Коркатово.

Тушто 
❓ Сур вургеман, сур пашма-

кан – тутло пучымышым шолта.

«Кӧ лияш?»  «Кӧ лияш?»  
теме почеш уроктеме почеш урок

Усталыкым ончыктенытУсталыкым ончыктеныт
1

Сӱрет-влакым ончыза. Могай профессиян еҥ-шамычым 
сӱретлыме? Нине профессий нерген мом паледа? Марла кузе 
йоҥгат? 

Педагогике 
науко кандидат, 
Россий Феде-
раций общий 
образованийын 
почётан паша-
еҥже, Марий Эл 

Республикысе образованийын 
сулло пашаеҥже, Йошкар- 
Оласе 21-ше номеран Семёнов-
ка школышто туныктышо
О.Н.ВАСЕНИНА ямдылен.

2
Примерым ончен,  

у мут-влакым ыштыза. 
Нуным кучылтын, ойлон- 
чо-шамычым чоҥыза. 

Мутлан, муро – мурызо.

Тӱмыр, шӱвыр, кол, сонар, 
паша, имне, ече, йылме, кӱтӱ, 
тӱр.

Усталыкым ончыктенытУсталыкым ончыктеныт

3 Текстым лудын, могай профессий нерген ойлалтмым палыза.

4
О й л о н ч ы л а ш т е 

йоҥылышым муза да 
тӧрлыза.  

✏ Кӱтӱчӧ мурым кӱта.
✏ Мурызо тӱмырым мура.
✏ Агроном киндым кушта.
✏ Колызо пӧртым чоҥа.
✏ Кевытче сатум ужала.

�⃣  Тиде  специалист виртуальный тӱняште модышым (модмашым) 
ямдыла. Тудо 3D модель, анимаций да код дене пашам ышта. Тудын 
профессийже  – … .
	⃣   Еҥ-влаклан эмым ойыраш полша да нуным кучылтмо шотышто 

ой-каҥашым пуа, кузе аралаш кӱлмӧ нерген умылтара. Тиде  … .

⃣   Оралтым проектироватлыше да чоҥымо пашам тергыше специ-

алист. Лӱдыкшӧ укелыкым да моторлыкым эскерен, проектым ышта. 
Тиде  … .
�⃣   Тиде еҥ  кечыгут калыклан тамле кочкышым ямдыла. Тудын 

профессийже –  … .
�⃣   Тудо кечыгут калыкым шупшыкта.  Электротул полшымо дене 

кудалыштше машинам виктара. Тиде  … .5 Лишыл еҥда-влак 
нерген палдарыза.

Мыйын авам … пашам ышта. 
Тудын профессийже - … . Мы- 
йын ачам … пашам ышта. Тудын 
профессийже - … . Мыйын ковам 
… пашам ышта (пашам ыштен). 
Тудын профессийже - …  (сулен 
налме канышыште). Мыйын 
кочам … пашам ышта (пашам 
ыштен). Тудын профессийже - … 
(сулен налме канышыште). Мый, 
школым тунем пытарымеке, …  
лийнем.

7

Йӧратыме профессий-
да нерген сочиненийым 
возыза да «Ямде лий» га-
зет редакцийыш колтыза.

Усталыкым ончыктенытУсталыкым ончыктеныт
6 Вашмутланымашым лудса. Ойырымо мут, муткылдыш- 

влакым шкаланда келшышын вашталтен, диалогым ыштыза. 

– Миша, тый школым тунем пытарымеке, кӧ лияш шонет?
– Мый ачам гай лийнем.
– Тыйын ачат кӧлан да кушто пашам ышта?
– Тудо инженер-химик, заводышто пашам ышта.
– Ачат тиде профессийлан кушто тунемын? 
– Марий кугыжаныш университетыште тунемын. А тый кӧ лияш шонет?
– Мый автомеханик профессийым ойырынем.
– Пеш сай. Кызытсе саманыште автомеханик – кӱлешан профессий.

Усталыкым ончыктенытУсталыкым ончыктеныт
8 Могай профессий-влакым шылтыме, палыза.

ТЮРСИ , РЕНЖИНЕ, ЕТЧЫВЕК, РЗЕНОСА, ШОҤЧЫО. 

Книгагудо – ӧрыктарыше 
вер. Тушто кажныже шкалан-
же келшыше уверым, сомылым 
муэш. Изнур ялысе книгагудо 
пашаеҥ-влак лудшо-шамычым 

тӱрлӧ семын кумылаҥдена. 
Вашмутланымашлам, конкурс- 
лам эртарена, ончерым ке-
лыштарена. Шочмо кундемын 
эртыме корныжым шарнаш ма-
нын, «Живая и поныне старина» 
краеведений лукым ыштыме. 
Тушко тошто арверлам чумы-
рымо. Тӱрлӧ акцийым эртаре-
на, пошкудо-влаклан полшена, 
шарныктыш верым эскерена. 

Йоча-шамыч мемнан вучымо 
унана улыт (снимкыште).

Книгагудын поянлыкше – 
лудшо-влак дене пеҥгыде 
вашкыл.

Надежда ИВАНОВА.  
Морко, Изнур.

Фотом книгагудын  
архивше гыч налме.

Пеҥгыде вашкыл
4 ноябрь – Калык-влакын ико-

ян улмо кечышт. 1612 ийыште 
ты кечын Дмитрий Пожарский 
князьын вуйлатымыж почеш ка-
лык ополчений Моском вес элла 
гыч керылтше тушман-шамыч 
деч утарен.

Марий ЭлМарий Эл
Марий кундем, улат нимо деч шерге,
Ача-ава гай чылтак мыланна.
Шӱм-чоныш возынат шукертак 

келгын,
Ме тыйым изинек йӧратена.
Ах, шочмо ял, пасу да чодыра –
Шӱмбел да лишыл чылажат.
Вуй ӱмбалне тек лиеш яндар кава,
Сылнешт эре Марий Элна, Ава!

8-ше классыште тунемше-влак.
Волжский, Сотнур.

Йолташ ӱдырем-влак, Юлия ден Надя, мате-
матике предметым пеш йӧратат. Туныктышым 
тӱткын колыштыт, темым писын да раш умы-
лат. Юлия ден Надя шукерте огыл математике 
дене олимпиадыште уш-акылыштым тергеныт. 
Олимпиадым «Сириус» тунемме рӱдер эртарен.  

Тыгай йолташ ӱдыр-
влак дене тунемаш – 
куан. Иктаж-мом умылен 
от шукто гын, тыманмеш 
полшат.

Вика ИВАНОВА.
Морко, Коркатово.

Пырля тунемаш – куанПырля тунемаш – куан

Рекламе.

Татьяна Евгеньевна Филиппо-
ва кушташ туныкта. Куштымаш 
кружокна «Карусель» маналтеш. 
Туныктышына моткоч поро, мо-
тор да уста. Кажне йочан мастар-
лыкшым шижеш да тӱрлӧ йӧным 
кучылтын полша. Мемнам эре 
мокта. Йоҥылыш лияш лӱдман 
огыл манын туныкта. 

Уста туныктышоУста туныктышо
Татьяна Евгеньевна 50 ияш 

лӱмгечыжым палемден. Шокшын 
саламлем да тазалыкым, уста 
тунемше-влакым, сеҥымашым, 
куанле да пиалан шуко кечым ты-
ланем. Мемнан дене пырля улмы-
ланда тауштем! 
Анастасия СИДОРОВА.

Звенигово, Чакмарий. 

4 ноябрь – 
Марий Эл 

Республикын 
шочмо кечыже

Закупаем

ЛИПОВЫЙ МЁД
250 руб. за кг

Минимальный объем 
400 кг

Сами приезжаем,
тара на обмен, деньги сразу.

Тел. 8-965-356-57-14

Серыш-влак мє‰геш огыт колталт.

Ак – кутырен келшыме почеш.

У конкурс 

 Кристина СВЕТЛАКОВА. Кристина СВЕТЛАКОВА. 
Кужэҥер, Руш Шой йочасад.Кужэҥер, Руш Шой йочасад.

Кроссворд
Тений руш сылнымутын классикшын шочмыжлан 205 ий темеш. 

Тудо «Современник» журнал вияҥмаште чот тыршен, редколле-
гийын еҥже лийын. Кроссвордысо йодыш-влаклан чын вашмутым  
пуэда гын, ты серызын фамилийжым кӱшыч ӱлыкӧ пален налыда. 

1

2

3

4

 Богдан КУЗНЕЦОВ. Богдан КУЗНЕЦОВ. 
Кужэҥер, Шӱдымарий школ Кужэҥер, Шӱдымарий школ 

пеленысе йочасад. пеленысе йочасад. 

 Виолетта ЧЕРНОВА.Виолетта ЧЕРНОВА.
 Волжский, Шарача.  Волжский, Шарача. 

Цифр-влакым ончен, сӱретым чиялтыза

Мужырым муза

1. Кумдан  
палыме руш  
критик серызын  
йолташыже лийын.
2. «– Ну, пошёл же 
ради бога! Небо, 
ельник и песок…» –  
серызын могай 
почеламутшо тыге 
тӱҥалеш?
3. Классикын йоча 
пагытше могай эҥер 
воктене эртен?
4. Руш серызе  
1821 ийыште могай 
тылзыште шочын?

Александра АЛЕКСАНДРОВА.
Волжский, Сотнур.

